
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે


એ બન્ધુ તણી પત્નીને નિરખવા છે હોંશ એ બ્હેનને,

એ મીઠા મિજમાનની હૃદયથી સેવા સ્મિતે આદરે;

એના આગ્રહને નમી હમીરજી મધ્યાહ્ન ત્યાં ગાળવા,

બ્હેનીને કહી ઉઠતો લઈ રજા જાવા રિસાલે જરા.



બ્હેનીને નિજ શોગમાં સમય ના બ્હારે જવાનો હતો

ને હાવાં વળી અન્યની મદદની તેને અપેક્ષા હતી;

એ જાણી ગઢવી સહાય બનવા ધીમે જરા સૂચવી

ચંદાને પણ તુર્ત તેડું કરીને ત્યાં લાવવાનું કહે.



ગઢવીજી પડાવે ત્યાં ચંદાને કૈં ત્વરા કરે,

યોધ એ મિત્રની સાથે રિસાલામાં જરા ફરે.



નિશાનો આકરાં ઊંચે, ટીંગાઈ લડતાં દિસે;

કસુમ્બી નેત્ર કૈં તાકી, ગણી ઘા શરથી રમે.



એ મિત્રને સાથ જ ચાલવાને

હમીરજી આગ્રહ કૈં કરે છે;

છોડી દઈ ખેલ મજાક કિન્તુ

ઇચ્છા હતી ગામ મહીં ન જાવા.



હમીર સંતુષ્ટ થયો હવે છે,

સુખી થયો છે ઘરબારમાં સૌ;

આનન્દ એ મિત્રઉરે છતાં યે

તેની મજા શૌર્ય તણા જ ગર્વે.



હસી અને કોલ દઈ કહે કે

'હજુ ય યોદ્ધો વરવા પરીને

'ઇચ્છે અને સ્વર્ગ મહીંય પ્હોંચી

'પાંખાળીને હાજર એ કરી દે.'



કિન્તુ વિવેકો સહુ પાછલામાં

તેને કશી સૂજ પડી શકે ના;

હમીરને એ પટલાઈ દેઈ

ઇચ્છે સદા એ હળવો જ ર્હેવા.



ચંદા ગામ મહીં પ્હોંચી - દાસી જાણ કરે અને

બ્હેનને ત્યાં ગયો રાખી છાવણીમાં જ મિત્રને.






કલાપીનો કેકારવ/૪૦૪

